
10 Ja goalmad engel čuojati, ja de fierrali almest stuorra nasste, buolle nuftgo spaidar, ja dænoi ja čacceagjagi goalmad oase bagjeli gačai.

11 Ja naste nabma bačaurtas namatuvui; ja čaci goalmad oasse šaddai bačaurtasen, ja ædnag olbmuk jabme čacidi, go dak baččagen šaddam legje.

12 Ja njæljad engel čuojati, ja bæivaš goalmad oasse deivvujuvui, ja mano goalmad oasse, ja nasti goalmad oasse; atte dai goalmad oasse sevdnjudi, ja bæive boattem goalmad oasse vailoi, ja igja damaka lakkai.

13 Ja oidnim, ja engel gullim alme gassko čađa girddemen, mi alla jenain čuorvoi: voi, voi, voi sigjidi, guđek ædnam ald assek, dai ærra bassun jenai ditti dain golmas engelin, guđek basunit čuojatæmen læk.



9. Kapittal.




1 Ja viđad engel čuojatišgođi, ja naste oidnim, almest ædnami vuolas gaččam, ja dasa čieŋalvuođa galdo čoavd addujuvui.

2 Ja čieŋalvuođa galdo dat ravasti; ja suov galdost bagjani, stuorra omna suova lakkai; ja de sevdnjudi bæivaš ja ilbme galdo suova ditti.

3 Ja suovast rasselokkok ædnam ala botte, ja daidi fabmo addujuvui, nuftgo ædnam skorpionak adnek.

4 Ja sigjidi celkkujuvui, atte æi si ædnam rasid vahagattet galggam, æige maidegen ruodnasid, æige maidegen muoraid, mutto dušše fal daid olbmuid, guđek dam Ibmel sigil galloinæsek æi ane.

